
Кәсіп

Бүгінде кәсіп көзін тауып, еңбек 
еткісі келетіндерге мемлекет тара
пы нан берілетін көмек те жоқ емес. 
Соңғы уақытта мемлекеттік қолдау
дың арқасында кәсібінің көкжиегін 
кеңейт кен кәсіпкерлер саны да арт
қан. Одан бөлек өз қаражаты есе бінен 
кәсібін дөңгелентіп отырған азаматтар 
да бар.

Ауданға қарасты төрт жүзге жуық 
шаңырақ түтінін түтетіп отырған 
Аққұм ауылы бүгінде көркейіп, гүлдену 
үс тінде. Егін егу, мал өсіру, ауыл ша
руа шылығы өнімдерін өндірумен 
ай  налысып отырған Аққұм ауылы 
тұр  ғын дарының атқарып жатқан ау
қым ды істері көп. Бұдан бөлек тұр

ғын дарға қажетті кәсіп түрлері де 
ашы лып, ауыл жылданжылға дамып 
келеді.  

Бүгінгідей нарықтық заманда жеке 
кәсібін ашып, шаруаның шы райын 
келтіріп жүрген жандар жетерлік. 
Әлемді әлдиімен тербететін ана лар
дың көпшілігі екі тізгінді тең ұс тауға 
ма шықтанып, үйдің де, түздің де 
шаруасын дөңгелентіп жүр. Сондай 
жі герлі, белсенді жас кәсіпкерлердің 
бірі – Береке Қожантайқызы. 

Ол өткен жылдың наурыз айынан 
бастап өз қаражатымен Аққұм 
ауылынан «Береке» шағын асхана 
желісін іске қосқан. Ашылғанына көп 
болмаса да қазіргі таңда күн сайын 

бұл асханадан 20дан аса тұрғын дәм 
татады. Келу шілерге жайлы орын 
әзірлеп қойған Бе реке көпшілікке 
адал қызмет пен дәм ді өнімдерінің 
арқасында ауыл тұр   ғын дарының 
алғысына бөленіп жүр. 

– Кәсіппен айналысу кез келгеннің 
қолынан келеді. Бастысы, ниет. 
Жастарға кәсіп ашуға, сол арқылы 
өзінөзі қамтуға кеңес беремін. Алдағы 
жос парым – кәсіпкерлікке арналған 
мемлекет тарапынан қарастырылған 
бағдарламалар аясында осы кәсіпті 
кеңейтіп, өзімді де өзгені де жұмыспен 
қамту, – дейді кәсіпкер келіншек. 

Асхананың ас мәзірінде ыстық та
ғам дар, кәуап, фасфуд түрлері ауыл 

Берекенің берекелі кәсібі
«ЕңбЕк ЕтсЕң ЕрінбЕй, тояды қарның тілЕнбЕй» дЕйді аталы сөзгЕ тоқтай 

білгЕн қазақ. кәсіп ашып, ЕңбЕк Ету – бүгінгі күннің басты талабы. бүгіндЕ істің 
қиюын кЕлтіріп, адал жолмЕн нәпақасын тауып жүргЕн жандар көп. талай 
сөздің төрЕлігін айтып, даулы додада дуалы сөзімЕн, шЕшЕндігінің арқасында 
күрмЕулі істің шЕшімін тапқан төлЕ би өз заманында «кәсіп болмай, нәсіп 
болмас» дЕп кәсіпкЕрліктің пайдасын пайымдап кЕткЕн ЕкЕн. 

тұр ғындарына қолжетімді бағада 
ұсынылған. 50 адамға арналған 
асхана заманауи талаптарға сай. 
Кәсіп иесі осы дәмхананы ашу арқылы 
қонақтарға қызмет көрсетіп қана 
қоймай, 2 адамды жұмыспен қамтып 
отыр. 

«Кәсібің – нәсібің» дегендей, қол 
қу сырып қарап отыруды білмейтін, үй
дің күйбең тіршілігіне де, асхананың 
ас мәзіріне де үлкен жауапкершілікпен 
қа райтын Береке өзін әрдайым 
еңбекте ба қытты сезінеді. Өйткені 
еңбектеніп, маң дай термен тапқан нан 
тәтті дейді ол.

Кәсібіне көзсіз берілген кейіпкеріміз  
отбасында – аяулы жар, көпбалалы 
ана. Берекелі бірлік пен тынымсыз 
тірліктің арқасында таңның атысы, 
кештің батысына қарамай асхананың 
ісін дөңгелентіп отырған көпке үлгілі 
келіншек. 

ақтоты Ержанқызы

Айта кетейік, тоғыз тауар бойынша 
баға төмендеген. Баға түсуінің ұзақ
тығы бойынша күнбағыс майы, қа
рақұмық, құс еті көш бастап тұр. Өткен 
аптада пияз, қант, сәбіз, картоп, ұн, 
тұздың баға индексі төмендеген.

Көптеген әлеуметтік өнім баға
сының төмендеуіне қарамастан, олар
дың кейбірі, атап айтқанда, қырық
қабат, жұмыртқа, күріш бағасының 
шамалы өсу үрдісі сақталған. Кеңес 
барысында осы мәселеге ерекше 
назар аударылды. 

– Бүгінде азықтүлік корпорациясы 
6 мың тонна күріш жармасын сатып 
алған. Өңірлер тек 5,7 мың тонна кү
ріш ке келісімшарт жасады, оны 25 
мың тоннаға дейін жеткізу тап сы рыл
ған. Күріштің жеткілікті кө лем де болуы 
ғана күріш бағасының өсу қарқынын 
төмендетуге мүмкіндік бе реді, – деді 
сауда және интеграция бі  рінші вице
министрі Арман Шаққалиев.

Сонымен қатар ол айналым схе
масы арқылы сатып алуды ұйым
дастыру бойынша Қазақ станның 
жұ мыртқа өндірушілер қауым дасты
ғымен жұмыс жүріп жат қа нын ай
тады. Өңірлерге тікелей өнді руші 
зауыттармен келісімшарт тар жа
сауды қамтамасыз ету тапсы рылған.

Делдалдық схемаларды тергеу 
жөніндегі өңірлік комиссиялардың жұ
мысы бөлек қаралды. Жыл басынан 
бері комиссиялар 1 108 отырыс өт
кізіп, 360 өнімсіз делдал жойылған, 
716 тізбек талданып, 122 факт бойын
ша сауда үстемесін асыру қаупі 
анықталған. 

Баға бақылауда болады

шілдЕнің соңғы Екі 
аптасында әлЕумЕттік 
маңызы бар 
өнімдЕргЕ 0,2 пайыз 
мөлшЕрдЕ дЕфляция 
тіркЕлді. сЕнбі күнгі 
прЕмьЕр-министрдің 
орынбасары сЕрік 
жұманғариннің 
төрағалығымЕн 
өткЕн отырыста 
аталған нәтижЕ мЕн 
азық-түлік бағасын 
тұрақтандыру 
шаралары 
талқыланды.

– Мысалы, маусымшілде айла
рында ірі өндірушілер 5 мың са
тып алушыға 27 млндан астам жұ
мыртқа өткізді, оның ішінде 1 500 
жеке тұлғаға 1,5 млндан 2 млнға 
дейін жұмыртқа сатылды. Содан 
кейін тізбек үзіледі. ҚМ МККмен бір
лесіп, заңсыз кәсіпкерлік үшін жеке 
тұлғаларды жауапқа тарту мәселесін 
қарастыру, сондайақ ӘМАТты өткізу 
кезінде осы тұлғаларды электрондық 
шотфактураларға сәйкестендіруді 
жүр гізу қажет деп санаймыз, – деді 
сау да және интеграция бірінші вице
министрі.

Сонымен қатар кеңес барысында 
ауыл шаруашылығы вицеминистрі 
Бағлан Бекбауов баяндама жасады, 
ол 2024 жылғы маусымаралық кезеңге 
өңірлерде пияз және сәбіз бойынша 
ұсынылған көлем жиналғанын хабар
лады. Әкімдіктермен бірлесіп, картоп, 
қырыққабат, қарақұмық жармасы, 
күріш, күнбағыс майы, ұн және қантқа 
форвардтық келісімшарттар жасасу 
бойынша жұмыс жалғасуда. 

– Елдегі салыстырмалы түрде 
тұрақты жағдайға қарамастан әкім
діктер әлеуметтік өнімдерді, ең ал
дымен пияз бен қырыққабат бойынша 
келісімшарт турасында белсенді жұ

мысты жалғастыруы қажет. Тамыз 
айына дейін күрішті жеткізуге және 
қажетті көлем бойынша алдын ала 
келісімшартқа отыруға форвардтық 
келісімшарттар жасасу қажет. Жұ
мыртқа бағасын тұрақтандыру 
бойынша тиісті шаралар қабылдау, 
бизнес, өндірушілер, сауда желі
лерімен жұмыс жүргізу, Қаржы ми нис
трлігімен және Бәсекелестікті қор ғау 
және дамыту агенттігімен бір лесіп, 
артық делдалдарды жою бойын
ша жұмыс істеу қажет, – деп қоры
тындылады Серік Жұманғарин.

Ерлан созақбаЕВ

Республикалық штаб отырысынан кейін облыс әкімі 
Нұрлыбек Нәлібаев Үкімет басшысының тапсырмаларын 
іске асыру жөнінде мәжіліс өткізіп, жауапты сала 
басшыларына бірқатар тапсырма берді. 

– Бүгінгі республикалық штаб отырысында Үкімет 
басшысы студенттік жатақханалардағы орын тапшылығы 
мәселесін шешу үшін тиісті шаралар қабылдауды 
тапсырды. 20222023 оқу жылында облыстағы жоғары 
оқу орындарында, техникалық және кәсіптік білім беру 
ұйымдарында 36 238 студент білім алды. Оның ішінде 
5 793 студент жатақханамен қамтылған. Аймақтың 30 
колледжіндегі 20 672 студенттің 3646сына жатақхана 
берілген. Облыс орталығы мен аудандардағы колледждер 
жатақханаларында орын тапшылығы мәселесі болмауы 
тиіс. Жергілікті кәсіпкерлермен бірлесіп, колледждердегі 
жатақхана қажеттілігі мәселесін жедел шешу үшін  шара 
қабылдаңыздар, – деді аймақ басшысы.

Жаңа оқу жылында Қорқыт ата атындағы Қызылорда 
университетіне шетелдік студенттердің қабылдануы, 
студенттер санының өсуіне орай жатақханаларда орын 
тапшылығы болуы ықтимал. Осыны ескеріп, жаңа 
оқу жылы басталғанға дейін мәселені жедел шешу 
тапсырылды. Мемлекеттікжекеменшік әріптестік аясында 
кәсіпкерлермен келіссөздер жүргізіп, жаңа жатақханалар 
салу мәселесін  қарау қажет. Облыстық білім басқармасына 
Арал индустриалдытехникалық колледжінің 75 орындық 
жатақханасын жаңа оқу жылына дейін пайдалануға беру 
тапсырылды. Мұнан бөлек Қазалы аграрлытехникалық 
және Қызылорда көпсалалы жоғары колледждеріне 
қажетті жатақхана құрылыстарын кәсіпкерлермен бірлесіп 
жүргізуді қолға алу жүктелді.

Күн тәртібіндегі екінші мәселе «Ауыл аманаты» жобасы 
бойынша сенім білдірген өкіл «Байқоңыр» ӘККге осы 
жылға қаралған 3 млрд теңге қаржы  аударылды. Құжаттар 
қабылдау биыл 20 шілдеде басталды. Облыс әкімі 
бағдарламаны тиімді және мақсатты пайдаланып, ауыл 
халқының табысын арттыруда жоғары көрсеткіштерге қол 
жеткізуді тапсырды.

«Ауыл аманаты»:
3 млрд теңге бөлінді

қр прЕмьЕр-министрі 
ә.смайылоВтың төрағалығымЕн 
прЕзидЕнттің сайлауалды 
бағдарламасын іскЕ асыру 
жөніндЕгі рЕспубликалық штаб 
отырысы өтті. министрлЕр 
мЕн өңір әкімдЕрі студЕнттік 
жатақханалардағы орын 
тапшылығы мәсЕлЕсін шЕшу, 
«ауыл аманаты» жобасын іскЕ 
асыру барысын баяндады.

Мұнан бөлек учаскелік полиция инспекторларын тұрғын 
үймен қамтамасыз етуге биыл аудандық бюджеттен 40 
млн теңге бөлініп, қазір мемлекеттік сатып алу рәсімдері 
жүргізілуде. Нәтижесінде 10 елді мекеннен тұрғын 
үй табысталады. Бюджет қаражаты есебінен жүзеге 
асырылатын жобалар жыл аяғына дейін толық аяқталады. 
Жалпы, ауданда құны 13,1 млрд теңгені құрайтын 35 
нысанның жобасметалық құжаттары дайындалып, 
республикалық және облыстық бюджеттен қаржыландыру 
үшін  салалық басқармаларға бюджеттік өтінім тапсырылған.

«жж» ақпарат

50 тұрғын үй беріледі
ұлттық қор ЕсЕбінЕн халықтың 

әлЕумЕттік жағынан осал топтарына 
50 тұрғын үй сатып алуға  480 млн 
тЕңгЕ бөлінді. қазір жЕкЕ кәсіпкЕрлЕр 
аудан орталығынан тұрғын үйлЕр 
құрылысын салуда.

әлеумет

Ауданда 2023 жыл дың 6 айын
да орын алған, жалпы тір кел ген 
қылмыстардың саны өткен жыл
мен салыстырғанда 65тен 57
ге, яғни 12,3 пайызға төмендеп, 
ашылу көрсеткіші былтырғымен 
са лыс тырғанда 72 пайыздан 83,6 
па йызға, яғни 11,6 пайызға жақ сар
ды. Жергілікті полиция қызме тімен 
6 айда бар лығы 2 220 әкімшілік 
құқық бұзу шылық анықталған, өт
кен жылмен салыстырғанда 71,2 
пайызға өскен, оның ішінде мүлдем 
төзбеушілік қағидаты бойынша 
984 әкімшілік хаттама анықталып 
рәсімделген.

Жалағаш ауданында тонау 
қыл  мы сының тіркелуі 1 қылмысқа   
өсім  алып, өндіріспен аяқталған. 
Ашылу көрсеткіші өткен жылмен 
са лыстыр ғанда 100 пайызды құ
рауда. Бұза қы лық қылмысының 
тір келуі 1 қылмысқа өсім алып, 
өндіріспен аяқталған. Ашы лу көр
сеткіші өткен жылмен са лыс тыр
ғанда 50 пайызды құрайды. 

Қыл мыстың орын алған ай мақ
тарына қыл мыстық картаға сәйкес 
жасақтар дұрыс орнатылып, жұ
мыс атқаруда. Көше және қо ғам
дық орындарда орын алған қыл
мыс тар  дың алдын алу мақса тында 
кентте орналасқан кафе, мей рам

хана, ба зар лар маңында, орталық 
алаң, саябақтарда профи лак ти
калық жұмыстар күшейтілген түрде 
үнемі жүргізілуде.  Сонымен қа тар 
талдау нәтижесінде, көше мен 
қоғамдық орында орын алған қыл
мыс тар жасырын  ұрлық болып 
отыр, яғни тұрғындардың көбіне 
өз жеке мүліктерін қоғамдық орын
дарда қа раусыз қалдыруынан 
орын алған.

Жалағаш ауданында қылмыс
тың алдын алу бағытында «құ
қық тәртіп» ЖПІШ бірнеше рет 
өткізілді. Мас күйінде жасал ған 
қылмыстардың тір келуі 4тен 11ге 
өсім алды. Орын алған қыл мыс
тарды талдау барысын да олар
дың 5еуі полиция қызмет кер
леріне өз қыз мет тік міндеттерін 
атқару ба ры сында мас қүйінде 
қарсылық көр сеткен де ректері бо
лып отыр. Алдын алу ба ғытында 
ӘК 440 бабына сәйкес 53 (2022
13) хаттама рәсімделіп, 9 аза мат 
маскүнемдер есебіне алынып, УПИ
дің түсіндірме жұмыстарынан кейін 
13 тұлға облыс орталығына мас  
кү немдіктен емделуге жолданса, 
2 тұлға мәжбүрлеп емделуге жол
данған.

Бұрын сотты болғандармен 
жа  сал ған қылмыстар 100 пайзға 

тө  мен деген, былтыр мұндай 2 
қылмыс орын алса, биыл мүлде 
орын алмаған. Ал рецедивпен 
жасалған қылмыстар орын ал
маған. Бұрын қылмыстық жауап
кершілікке тартылғандармен жа
салған қылмыстардың тіркелуі 
16дан 24ке, яғни 50 пайызға жоға
рылаған. Дегенмен қылмыстық 
жауап  кершілікке тартылғандармен 
жа салатын қылмыстардың алдын 
алу мақсатында аудан көлемін де 
«Пробация», «Есептегі», «Про
фи лак ти калық апталық», «Тұр
мыс», «Құқық тәртіп» ісшара
лары ұйымдас ты рылып, әкімшілік 
аймақтардың бұ рын сотты болған 
адамдардың ме кенжайларынан 
фотосуретке түсу арқылы тек се
ріліп, олармен профи лак тикалық 
мәні бар жұмыстар жүргізілуде.

Бұл санатты қылмыстардың ал
дын алуда ҚР «Құқық бұзушылық 
профилактикасы туралы» заңы та
лаптарына сай тұрмыстық ор тада 
құқық бұзушылық жасаған адам
дарға қатысты  43 (202238) қорғау 
нұсқама шығарылып, қорғау нұс
қама талаптарын бұзған үшін 
ӘҚБтК 461 бабына сәйкес 4 (2022
1) әкім шілік іс сотқа жолданып, 
шара көрілген.

Отбасы, тұрмыстық қатынас тар 
саласында жасалатын қылмыс
тардың алдын алу, оған жол бермеу 
мақсатында әкімшілік кодекстің 73 
бабына сәйкес 30 (202239) тұлға 
әкімшілік жауапқа тартылса, ау
дандық сотқа тиісті ұсыныстар 
бе ріліп, құқық бұзушының мінез
құл қына 10 (20229) ерекше талап 
белгіленген.

Бөлімнің профилактикалық және 
тізімдік есебінде тұратын тұлға
лармен үнемі профилактикалық 
жұ мыстар жүргізіліп, нәтижесінде 8 
азамат маскүнем ретінде бөлімнің 
ті зімдік есебіне алынды. УПИдің 
тү сіндірме жұмыстарынан кейін 
13 тұлға облыс орталығына мас
күнем діктен емделуге жолданса, 
2 тұлға мәжбүрлеп емделуге жол
данған. Ерік сіз емдеу мекемесіне 
бірдебір маскүнем мен нашақор 
жол дан баған. Себебі қазіргі таң
да 4 аза матқа қатысты еріксіз 
ем деу меке месіне жатқызуға да
йын дық жұ мыстары жүргізіліп, ме
ди циналық тексеру жұмыстары 
өткізіліп, нәти жесінде 2 тұлға еріксіз 
емдеу орта лығына жолданды.

Әкімшілік қадағалауға фор
мальді түрде алуға жататындар 
са натымен есепте тұратын 2 адам
ның бірдебіреуіне «В» тармағымен 

әкімшілік қадағалау орнатылмаған. 
Себебі бұйрық талаптарына сәй
кес, әкімшілік қадағалауда «В» 
санатымен есепте тұрған тұл  ға
лар тарапынан құ қық бұзушы
лық тармен басқа да заң бұзу шы
лықтар орын алмағасын әкім шілік 
қадағалау орнату мүмкін болмай 
отыр.

Шартты түрде мерзімінен бұрын 
босатылғандар санатымен тұратын 
4 адамның бірдебіреуін сот арқылы 
түзеу мекемесіне қайтарылмаған. 
Се бебі ІІМнің 19.09.2014 жылғы 
№622 бұйрығына сәйкес, ШТМББ 
тұлғалардың тұрғылықты мекен
жай ларынан үнемі учаскелік по
ли ция инспекторларымен тек се ру 
жұ мыстары жүргізіліп, түсін дірме 
жұ мыс тары жүргізілуде. Алайда 
қазіргі таңда ШТМББ тұлға лар
дың тарап тарынан құқық бұзушы
лықтар анықталмай және олардын 
тара пынан шектеулер бұзылмаған.

Аймақта құқық бұзушы лық
тарды жою туралы құзырлы 
органдарға 13 ұсыным жолдан
ғанымен ӘҚБтКнің 479бабымен 
бірдебір құқық бұзушылық анық
талмаған. Себебі аталған құзырлы 
органдар жіберілген ұсыным хаттар 
жіберіліп, алайда террористік 
осал объектілерінің ҚР ӘҚБтК 462 

бабымен 2 хаттама рәсімделіп, 
аудандық сотқа жол данып, тиісті 
шаралар көрілді.

Есепті мерзімде әртүрлі құқық 
бұзушылық жасағаны үшін 120 
(2022 ж123) қоғамдық тәртіпті 
бұзушылық жасаған жасөспірім 
анық талып, олармен тиісті профи
лактикалық жұмыстар жасалып, 
ҚР ӘҚБтКнің 442 б 2 бөлігімен 
120 жасөспірімнің атааналарына 
әкімшілік шаралар көрілді. АПБ
ның ЖПҚБ ЮПТның есебінде 1 
жасөспірім және 4 қолайсыз от
басы есепке қойылды. Жоғарыда 
көрсетілген кемшіліктерді жою 
мақсатында басымбағыт тар бел
гі леніп, жұмыс атқару жоспар
лануда. Ауданның тыныштығы мен 
қауіпсіздігін қамтамасыз ету бағы
тында халықтың сенімінен шығуға 
қолда бар барлық мүмкіндікті 
пай даланып, жұмыс атқарып жат
қан аудан сақшыларының ал дағы 
уақытта да қылмыстың алдын 
алуда жүйелі жұмыстар жасай
тынына сенім мол. Қазіргі таңда 
ауданда ахуал тұрақты.

Ерлан созақбаЕВ

Қылмыс 12,3 пайызға төмендеген
ішкі істЕр 

органдарының 
қылмыспЕн күрЕстЕ 
басым бағыттарының 
бірі кЕзЕкші тәуліктЕ 
қылмыстарды ізін 
суытпай ашу жәнЕ 
қылмыстың алдын 
алу профилактикасы 
болып табылады. 
бұл рЕттЕ жалағаш 
аудандық полиция бөлімі 
қызмЕткЕрлЕрі табанды 
ЕңбЕк Етіп, қылмысты 
ізін суытпай ашуда, 
қылмыстың алдын алуда, 
жалпы, қоғам тәртібін 
сақтап, тұрғындар 
қауіпсіздігін уақытпЕн 
санаспай күзЕтіп, жүйЕлі 
жұмыс жасап кЕлЕді. 

Қа мш ын ың 
са бын дай қысқа 
өмірде кім мәң
гілік дейсің?! 
Бә ріміз де бұл 
фәниге қонақ
пыз, Алланың 
бас  қа салған 
сы    на ғына са быр 
қы лар сың, бірақ 
ж а    қ ы  н ы ң н а н 
айы  ры лу кім
кімге болса да 
оңай соқпасы 
хақ. Бауы ры
мыз, денсау лық 
сақ тау сала сы
ның да муына 
са налы ғұ мырын 
сарп еткен қа
жыр лы маман Айт бай Кенжебаевтың орта мызда жүр
гені кеше ғана сияқты еді. Бү гінде сол ардақты аза 
маттан айырылып қал ғанымыздан бері де жыл өтіпті. 
Қамшының сабындай қысқа ғұмыр деген осы.

Кенжебаев Айтбай Әбсадықұлы 1962 жылы 14 
мамырда Жалағаш ауданында дүниеге келген. Кент 
орталығындағы №31 орта мектептен білім алды, кейін 
медицина саласында еңбек етуді мақсат етіп, осы 
жолда аянбай ізденді, маңдайалды оқу орындарында 
білім алып, осындай жоғары оқу орындарында  дәріс 
берді. 

Ол Ресейдің Саратов қаласындағы медициналық 
университетте білім алды. Ең алғаш еңбек жолын қазіргі 
Байқоңыр қаласындағы әскери госпиталда хирург 
болып бастады. Кейін аудандағы орталық ауруханада 
да біршама уақыт хирург болып еңбек етті, көптеген 
науқасты дертінен айықтырды. 

Антына адал азамат А.Сызғанов атындағы Ұлттық 
ғылыми хирургия орталығында да хирург болып 
еңбек етті. Осында жүріп ғылыми десертациясын 
сәтті қорғады. Білікті маман одан кейінгі жылдары 
Алматыдағы ҚазақстанРесей медицина уни вер си
тетінде, Ақ төбе облысындағы медициналық универ
ситетте студент терге дәріс берді. Қазір ұлағатты ұс
таздан білім алған сол кездегі жастардың алды Айтбай 
Кенжебаев секілді тәжірибелі маманға айналған.  

Иә, бауырымыздан айырылып қаламыз деп кім 
ойлаған?. 2022 жылдың 17 тамызында Айтбай Әбса
дықұлы да бақилық болды. Жалған дүние деген осы. 
Сынаққа сабыр қыламыз, тек бауырымыз жайында 
естеліктер еске оралғанда еріксіз көзден жас төгіледі. 
Бақұл бол, ардақты бауырым, сен біздің жадымызда 
ұзақ уақыт сақталасың. Өзіңді сағынышпен еске алып, 
рухыңа құран бағыштаймыз. Біздің қолдан келер 
амалымыз да сол. 

Қымбаты жоқ бауырынан бәрінің,
Айырылсаң сол бауырдан тағы мұң.
Біз өзіңді ұмытпаймыз ешқашан, 
Мәңгі мекен жұмақ болсын, бауырым.

2023 жылы 3 тамызда сағат 12.00де Жалағаш кенті 
Иманқұл мешітінде Кенжебаев Айтбай Әбса дықұлының 
жылдық асы берілетінін барша ағайынтуыс, құда
жекжат, досжаранға хабарлаймыз.

 
Еске алушылар бауырлары    

Жыл да өтті өзіңсіз

Биылғы жылдың басты ерекшелігі 
мемлекет және қоғам қайраткері Т.Жүргеновтің 
125 жылдық мерейтойын 22 қыркүйекте атап 
өту жоспарлануда. Бұл бағытта «Түркі әлемінің 
Темірбегі» атты облыстық ақындар айтысы 
өткізілсе, Түркістан облыстық Ы.Алтынсарин 
атындағы балалар кітапханасымен бірлесіп, 
онлайн Zoom платформасы арқылы «Түркі 
әлемінің тарланы» атты тарихи конференция 
ұйымдастырылды. Қазақ руханиятының 
дамуына зор үлес қосқан тұлғаның есімін 
халық жадында сақтап, өнегелі ісін жастарға 
үлгі ету мақсатында жыл басынан бері 45 
мәденикөпшілік шара ұйымдастырылып, 1 
206 көрермен қамтылған.

«Ұлттық рухани жаңғыру» жобасы 
аясында «Dombyra» ұлттық телеарнасының 
тарихитанымдық мәдени бағдарламасында 
Жалағаш ауданының тарихы мен мәдениеті 
туралы екі бөлімнен тұратын арнайы 
шығарылым көрермен назарына ұсынылған. 
Сонымен қатар «Abai TV» мәдениағарту 
телеарнасының ұлы тұлғалардың өмірі мен 
шығармашылығын насихаттау мақсатында 
«Тарих. Тағдыр. Тағылым» бағдарламасының 
арнайы шығарылымына Бұқарбай батыр 
Естекбайұлының жары Шынар туралы 
деректі фильм түсірілімі ұйымдастырылған. 
Қ.Қазантаев атындағы мәдениет үйі жа нын
дағы Халық театры Ерсайын Төлеу байдың 
«Жеңгетай» комедиясын Нартай Бекежанов 
атындағы академиялық қазақ музыкалық 
театрында сахналады.  

Ауданда жас таланттарды табу, балалар 
мен жасөспірімдерге шығармашылық және 
көркемэстетикалық білім беруді қол
дау бағытында мәдениет үйлері мен клуб 
кәсіпорындарында 95 үйірме жұмыс жа
сайды. Үйірмелерге қатысушылар саны 
1073ке жетіп отыр. Мәдениет үйлері мен 
клубтарының көркемөнерпаздары І жар
ты жылдықта облыстық байқаудан 34, рес

пуб ликалық байқаудан 9, халықаралық 
байқаудан 8 жүлделі орын иеленді. 

Кітапханалардағы қызмет көрсету жұ
мыс тарының жайкүйі және жаңа ақпарат
тық технологияларды енгізу барысы өз 
дә режесінде жүргізілуде. Аудандық орталық
тандырылған кітапханалар жүйесінің жалпы 
кітап қоры 373930 дананы құрайды. Жалпы 
оқырмандар саны 9511ге жетті. Аудан кітап
ханаларында кітап басылымдарын цифрлық 
форматқа көшіру жұмыстары жалғасуда. 
Аудандық кітапхана қорындағы 907 дана 
жергілікті ақынжазушылардың кітаптары мен 
2256 дана жергілікті мерзімді басылымның 
электрондық көшірмелерін санды форматқа 
көшіріп, бүгінгі күнге дейін 740 оқырманның 
пайдалануына мүмкіндік берілген. 

Мәдениет саласы қызметінің негізгі бө
лігі тарихимәдени ескерткіштерді қорғау 
бо лып табылады. Ауданда есепке алынған 
71 тарихы және мәдени ескерткіштің 1еуі 
республикалық, 30ы жергілікті маңызы бар, 
40ы алдын ала есепке алу тізіміне енгізілген. 
Аудан бойынша 17 ескерткішке QRкод 
тақтайшалары орнатылды. Тарихи және 
мәдени ескерткіштердің табиғи ландшафты 
аймақтарының бұзылуына, заңсыз қазба 
жұмыстары және өзге де заң бұзушылық 
әрекеттерге жол бермеу мақсатында ба
қылау шараларын күшейту, қолданыстағы 
заң талаптарының өз деңгейінде орындалуы 
туралы түсіндірме жұмыстары жүргізіліп, 
әдіс темелік көмектер көрсетілді. Сонымен 
қатар алдын ала есепке алу тізіміне енгізілген 
ескеркіштерге сараптама жұмыстарын жүр
гізу мақсатында аудандық экономика және 
қаржы бөліміне 2 млн теңгеге бюджеттік 
өтінім берілген.

Кент орталығында орналасқан мемлекет 
және қоғам қайраткері Темірбек Жүргеновтің 
бюстін Т.Жүргенов ауылындағы жаңадан 
ашылатын аллеяға ауыстыруға тарихи және 

мәдени ескерткіштерін қорғау жөніндегі об
лыстық комиссияның оң қорытындысы 
алынды. Ескерткіштерді күтіп ұстау мақ
сатында «Ескерткіштер – ел тарихы» акциясы 
ұйымдастырылған.

Аудандағы мәдениет және спорт бө
лімі қызметінің маңызды бағыттарының 
бірі – мемлекеттік тіл саясаты. Тілдік 
ахуалды бейнелейтін басты көрсеткіш – 
құжат айналымы. Осы ретте мемлекеттік 
органдардағы тілдік ахуалға жүргізілген 
мониторинг нәтижесінде мемлеткеттік  тілдегі 
шығыс құжатының үлесі 100 пайызды құрап 
отыр. Көрнекі ақпараттың пайдалануын 
бақылаудың өңірлерді қамту дәрежесі басты 
назарда. Тоқсан сайын мәдениет және 
спорт бөлімі мен облыстық тілдерді оқыту 
орталығының мемлекеттік тіл мамандарының 
қатысуымен көрнекі ақпараттарға түсіндірме 
жұмыстарын  жүргізіп келеді. Жыл басынан 
12 кәсіпкерлік субъектісіне ҚР «Тіл туралы» 
Заңының 21баптың талаптары түсіндіріліп, 
әдістемелік көмек көрсетілді. Атап айтқанда, 
4 мейрамхана мен фастфудтардың ас мәзір
леріне аударма үлгілері әзірленіп, қолданысқа 
берілсе, 1 сауда нүктесі мен 1 кәуапхананың 
тек қана орыс тілінде ілінген жарнама мәтіні 
алынды. 

Аудандағы шағын және орта бизнес өкіл
деріне көрнекі ақпараттар мен жар нама
лардың сауаттылығын қадағалау және реттеу 
мақсатында whatsapp, телеграмм әлеуметтік 
желілері арқылы әдістемелік көмек  көрсету 
ұсынылған. Деректемелер мен көрнекі ақпарат 
мәтіндерін орфография нормаларына сәй
кес жазу, қазақ тіліндегі мәтіндердің сапалы 
жазылуына, қателіктердің алдын алу мақ
сатында мәдениет және спорт бөлімі мен 
жарнама агенттіктері арасында бірлескен 
жұмыстар жүргізілуде.

2023 жылы ономастика мәселесі бойынша 
9 өтініш түскен, оның 4еуі объектіге атау 

беру, 1еуі ауыл атауын кісі есімімен өзгерту, 
4еуі көшеге атау беру туралы өтініштер. 
Объектіге атау беру туралы 1, ауыл атауын 
өзгерту туралы 1, көшеге атау беру туралы 
1 өтініш кері қайтарылды. Тарихи тұлғаларға 
енгізу бағытында облыстық ономастикалық 
комиссияның қарауына ұсынылған 3 өтініштің 
1еуі қолдау тауып, 2еуі кері қайтарылды. 

Идеологиялық тұрғыдан ескірген атау
лары бар елді мекендер мен олардың 
құрамдас бөліктерін қайта атау жөніндегі 
20222025 жылдарға арналған облыстың жол 
картасына сәйкес, 3 көше қайта аталды. Жол 
картасына сәйкес  идеологиялық тұрғыдан 
ескірген 1 елді мекен,1 көшені қайта атау 
бағытында жұмыстар жүргізілуде.

Биыл жалпы саланы қаржыландыруға 
жергілікті бюджеттен 1 318 780,6 мың теңге 
қаржы бөлінді. Бөлімге қарасты мәдениет 
мекемелеріне бөлінген қаржы 613 592 мың 
теңгені құрайды, ауылдық мәдениет ме ке ме
леріне  бөлінген  қаржы 448 621,6 мың  теңге 
болса, спорт саласына бөлінген қаржы 256 
567 мың теңгені құрайды. Оның ішін де мә
дениет саласының материалдықтехни калық 
базасын  нығайтуға – 24365,5 мың теңге 
бөлініп, Жаңаталап, Далдабай, Жаңадария 
ауыл дық клубтарына, Еңбек ауылдық мә
дениет үйіне, Руханият орталығына дыбыс 
күшейткіш аппаратура, ұйымдастыру техника
лары алынды. 

Биыл «Ауыл – Ел бесігі» жобасы ар қылы 
кітапхана ғимаратын газға ауыстыру жолымен 
қазандықты қайта жаң ғырту жұмыстары  жүр
гізілуде. Қ.Қазан таев атындағы мәдениет 
үйі ғимаратының сыртқы бетіне ағымдағы 
жөндеу жұмыстары жүргізілді. Таң ауылдық 
мәдениет үйі ғимаратының сыртына жай жөн
деу жұ мыстары жүргізілуде. 

Ерлан ануарұлы

Мәдениет – халықтың айнасы
ауданда мәдениет саласы 

тың серпінмен дамып келеді. 
бұған аудан өнерпаздарының 
шығармашылығын ұдайы 
дамытуға басымдық беруі 
басты себеп болса керек. 
аудандағы мәдениет ұйымдары 
і жартыжылдықта ұлттық 
мәдениетті ілгерілетуге және 
дәстүрлерді жаңғыртуға, 
салауатты өмір салтын 
насихаттауға бағытталған түрлі 
форматтағы 363 іс-шара, оның 
ішінде театр қойылымдары, 
шығармашылық конкурстар, 
фестивальдер, конференциялар, 
акциялар өткізді. оған 62 401 
көрермен тартылған. оның ішінде 
12-сі онлайн режимде өткізіліп, 
2 370 қаралым болған. Есепті 
кезеңде өткізілген іс-шарлардың 
2-еуі облыстық шаралар болса, 
мұнан бөлек ақындар айтысы 
мен оқырмандар конференциясы 
да ұйымдастырылған. 

Ауылды дамыту өз қолымызда

Басты мақсат – елге қызмет ету

Берекенің бастауы – ауыл

Ауыл дамыса, алға басамыз

Туған жерді түлету – азаматтық парыз

Иә, бұған дейін Жаңадария ауыл
дық округінде әкім болғанмын. Аллаға 
шүкір, бірнеше жыл ауыл тізгінін 
қолға алып, сол жылдары еткен еңбе
гіміздің арқасында елдің батасын 
алдық. Мақтанғаным емес, әлі де 
Жаңадарияның кез келген азаматын 
кезіктіре қалсам, жасаған жұмысыма 
риза екендерін айтып жатады. Бізге 
негізінен босындай елдің алғысы 
үлкен шабыт береді ғой. 

Жуырда Мәдениет ауылдық окру
гінде әкім сайлауы өтетінін естіп, тағы 
бір бақ сынауды жөн көрдім. Осы
ған дейін шағын ауылда жұмыс жа
сасам, неге үлкен ауылдарда жұмыс 
жа самасқа деген ой келді. Ол елді 
мекенде де өзімнің қолтаңбамды қал

дыруға берілген бұл мүмкіндік шы ғар. 
Осылайша үміткер ретінде бақ сынап, 
алдыма біршама мақсат қойдым. 

Алдымен ауылдық округ әкімінің 
құзіретін пайдалана отырып, округ 
тұрғындарының жағдайын жақсарту 
бағытында тұрақты жұмыс атқару 
керек деп білемін. Себебі елдің тұр
мыс сапасы жақсармаса, онда жаса
ған жұмысымыздың барлығы бекер. 

Уақыт талабына сай жергілікті 
өзінөзі басқаруды дамыту бағы
тында жұмыс жасап, жергілікті жерде 
қоғамдық бақылауды енгізу ар қы лы 
ауылдағы ахуалға ауыл тұрғында ры
ның ықпалын арттыруға қол жеткізу 
керек. Жұқпалы мал ауруларының 
алдын алуда қолданыстағы мал қо

рым дарын қалыпқа келтіру де қажет. 
Себебі ауылдағы ағайынның тегізгі 
тір шілік тынысы да осы мал шаруа
шы лығына тікелей тәуелді. 

Төменгі пайызды несиелерге жер
гілікті халықтың қол жеткізуі арқылы 
шағын және орта кәсіпкерлікті дамыту 
қажет. Міне, бұл салада серпін қа
лып  тасса ғана ауылда халықтың 
тұр мыс сапасы жақсарады. Біз кәсіп
керлік саласын дамыту арқылы елдің 
ертеңіне, кемел келешегіне жол аша
мыз. Сондықтан халықты мей лінше 
кәсіпке үндеуіміз қажет. олар дың 
қай тарымсыз қаражаттарға да қол 
жет кізуін қамтамасыз етуіміз керек. 
сонда ғана ауылда сала дамып, елдің 
тұрмысы түзеледі.  

жалағаштың қай бұрышы да маған бөтен емес, осы ауданда дүниеге келдім, осы ауданның 
топырағында ойнап өстіп, осы ауданда ержеттім. осы ауданда жұмыс жасап жатырмын. әлі де шама-
шарқымша ауданның әлеуетінің артуына жұмыс жасай беремін. 

Шаруа қожалықтар жұмысының 
уақыт талабына сай ұйымдас тыры
луын қадағалай отырып, мал басын 
асыл дандыру, мал бордақылау алаң
дарын ашып, шаруашылықтың тиімді
лігін арттыру мақсатында жұмыстар 
жүргізу керек. біз мал басын асыл дан
дыру арқылы өнім көлемін ұлғай туға 
қол жеткіземіз, ал өнім көлемі кө бейсе, 
елді мекеннің кірісі де еселенеді. 

Ауыл тұрғындарына әлеуметтік 
көмек көрсету жұмыстарын қадаға
лау, аз мөлшерде қамтамасыз етіл
ген отбасылардың, қарттар мен мү
ге дектердің тұрмыс жағдайларын 
тұ рақты түрде назарда ұстау негізгі 
міндетім деп білемін. Ауыл мәде
ние тінің дамуына, абаттандыру мен 
көгалдандыру жұмыстарын тұ рақ
ты түрде жүргізу керек. Ауыл ішінде 
орналасқан шағын және орта кә сіп 
керлерді қолдау, шаруа неме се фер

мер қожалықтарын ұйымдас тыруға, 
кәсіпкерлік қызметті дамытуға және 
жаңа жұмыс орындарының ашылуына 
жәрдемдесу де негізгі міндеттерімнің 
бірі болып табылады. Осы жұмыс
тардың шешілуі бойынша ауыл кәсіп
керлерімен тиісті жұмыстарды атқару 
азаматтық парызым деп білемін.

Жалпы, ауылды дамытудың бір
неше тетігі бар, тек оны жүзеге асы
руға мүмкіндік қажет. Ал ол мүмкіндікті 
беретін халық екенін жақсы білеміз. 
Ауылдың болашағына алаңдайтын 
кез келген азамат алдағы саяси нау
қанда шет қалмайды деп сенемін. Ал 
ол сайлауда дұрыс таңдау жасау да 
маңызды. Алдағы саяси науқанда 
маған дауыс берсеңіздер Мәдениеттің 
кемел келешегіне бар күшжігеріммен, 
қарымқабілетіммен жұмыс жасаймын.

ғалым жанашЕВ,
мәдениет ауылдық округі 

әкіміне үміткер,
аудандық сайлау қоры 

қаражаты есебінен төленді 

Ауылда білім, денсаулық сақтау 
секілді бірқатар саланың серпін 
алуына бар мүмкіндікті жасай оты
рып, мәдениет пен спорттың, ауыл 
ша  руашылығының дамуына жағдай 
жасауға ықпал етемін. Себебі бұл 
ауылдың көркейіп гүлденуіне, абат
тануына, бірлік орнап, берекесінің ар
туына себеп болатын негізгі салалар 
екенін жақсы білемін.  

Ауылдың әлеуметтік жағынан аз 
қамтылған отбасыларының, көпба
лалы аналардың мәселесін де на
зар дан тыс қалдырмай, олардың 
ше шімін табуына жұмыс жасай 
оты  рып, ауыл жастарының бос уа

қы тын тиімді пайдалануы үшін мә 
де ниқоғамдық жұмыстармен, спорт
пен шұғылдануына, жұмыссыз 
аза   маттарды жұмысқа тартуға ықпал 
ете мін. Жастар тәрбиесіне көңіл 
бөліп, қоғамдық тәртіптің сақталуын, 
ауыл дағы көше тазалығына мән 
беру, күлқоқыстарды арнайы тиісті 
орын дарға шығару, санитарлықта
за лық нормаларын сақтауды ұйым
дас тырамын. Бұл жұмыстарды жүйе
лі ұйымдастыру арқылы ауылда 
тұр ғындардың тұрақтауына жағдай 
жа сауға мүмкіндік туады. Бір жағынан 
бі лікті әрі жас мамандарды ауылға 
тар туға да үлкен сеп болары анық.  

Ауылда учаскелік по лиция қыз
мет кері мен ақсақалдар алқасы және 
көше комитеті төра ғаларымен бір
лесе отырып, қоғам дық тәртіптің сақ
талуына жауап кер    шілікпен қараймын. 
Жастардың жаман әдеттерден ау
лақ болуын қа дағалап, ауылда қыл
мыстың алдын алуға ықпал етемін. 
Бұл жұмыстарды үйлестіру арқылы 
жергілікті халықтың қауіпсіз қоғамда 
өмір сүруіне жол ашамыз.  

«Дипломмен ауылға» бағдар ла
масы шеңберінде өңірге жас әрі білікті 
мамандарды тарта отырып, олардың 
тұрақты жұмысқа орналасуына жұмыс 
жасаймын. Әсіресе жастар арасында 

мәдениет – өзімнің туған жерім. ал кіндік қаным тамған жерге еңбек ету – менің азаматтық парызым. 
алдағы саяси науқан – соны жүзеге асыруға берілген үлкен мүмкіндік. мемлекеттік саясатты жүйелі түрде 
жүзеге асырып, ауылдың әлеуметтік-экономикалық жағдайын көтеріп, әрбір отбасының ұсыныстары мен 
талап-тілегіне мұқият көңіл бөліп, пікірлерімен санасып, олардың өтініштерінің мүмкіндігінше оң шешімін 
табуына жұмыс жасау менің қолымнан келеді деген ойдамын. сайлауда үміткер ретінде бақ сынап 
отырғаным да сондықтан. 

жұмыссыздық деңгейін төмендетуге 
күш саламын. Ол үшін ауылда бос 
жұмыс орындарының ашылуына бар 
жағдайды жасау қажет. Сонда ғана 
ауылдық округте жұмыссыздық дең
гейін төмендетуге мүмкіндік туады. 

Кәсіпкерлік саласында серпін 
қалыптастыруда ауыл тұрғындарының 
мемлекеттік бағдарламалар шең
берінде шағын несиелерге қол жеткізу 
арқылы іс бастауына жұмыс жасаймын. 
Сондайақ ауыл тұрғындарының өз 
жобаларын жүзеге асыруы үшін қайта
рымсыз қаражатқа қол жеткізуіне де 
қолғабыс боламын. Кәсіпкерлік са ла
сын дамытуға күш салу керек. Се бебі 
бұл сала дамымай ауылда жұмыс
сыздық мәселесін тұсау мүмкін емес.  

Мәдениет ауылында жүргізіліп 
жат қан саяси, мәдениәлеуметтік ша
ра ларды кеңінен насихаттау, ауыл 
хал қымен бірлесе отырып, өзекті мә
се лелерді шешу бағытында тиісті жұ

мыстарды өз деңгейінде жүргізуді негізгі 
міндетім деп білемін. Ауылда ауыз 
суға, аяқ суға халықтың қолжетімділігін 
қамтамасыз ете отырып, бұл бағытта 
бірқатар мәселенің шешімін табуына 
жұмыс жасаймын. Халық өз ауласында 
емінеркін алажаздай бақша салуы 
керек деп ойлаймын. Елді жалқау деген 
адамның өзі жалқау. Халықтың еңбек 
етуі үшін соған алдымен жағдай жасау 
керек. Қазақта «Балаңның қолына 
балық емес, алдымен қармақ бер» 
де ген нақыл бар. Міне, біз алдымен 
ел дің жұмыс жасауына не кедергілер 
бар? Осы мәселелермен күресуіміз 
ке рек. ал халық бірлікпен берекені өзі
ақ орнатады. Осы мақсатта еңбек ету 
менің негізгі міндетім деп білемін. Сон
дықтан алдағы сайлауда маған дауыс 
беруге шақырамын. Саяси науқан нан 
шет қалмаңыз. 

айдар сакиЕВ,
мәдениет ауылдық округі 

әкіміне үміткер,     
аудандық сайлау қоры 

қаражатының есебінен төленді

Айдың екінші онкүндігінде Мә
дениет ауылдық округінде елді ме
кен әкімін сайлау өтеді. Бұл саяси 
науқан маған туған жерге тағзым 
етуге берілген мүмкіндік деп білемін. 
Әлбетте әкім болу деген тұтас елдің 
сенімін арқалауды аңғартса керек, 
ал осынша бір қауым елдің сенімінен 
шығу үшін алға қойған нақты мақсат
міндеттерің болуы қажет. 

Ауылда нендей мәселелер бар, 
оның шешімі қалай? Әкім болуды 
мақсат етерде алдымен осындай 
сауал дардың түйінін тарқатуды жөн 
көрдім. Ал оның жауабын жұмысың
мен ғана табасың. Міне, мен де осы 
се бепті алдағы 4 жылда жүзеге сы ра

тын жұмыстарымды саралап алдым.
Алдағы саяси науқанның баста

луына да баржоғы 2 апта уақыт 
қалды. Бұл сайлау – туған жердің 
бо лашағын жарқын ету үшін сіз бен 
бізге берілген үлкен мүмкіндік. Осы 
саяси науқанда әрбір сайлаушы 
белсенді болуы керек, ал сіздердің 
сенімдеріңізді ақтап, елдің ертеңіне, 
ауылдың екінші тынысын ашуға жұ
мыс жасау маған парыз деп білемін. 
Сондықтан алдағы сайлауда бар
шаңызды маған дауыс беруге шақы
рамын. Алдағы 4 жылда Мәдениеттің 
көркейіп гүлденуіне бағытталған ар
найы бағдарламам да жоқ емес. Ал 
оны жүзеге асырып, әрбір жобаның 

ха лық игілігін көруі үшін алдымен 
сіздердің қолдауларыңыз аса маңыз
ды. Сондықтан саяси науқанда бар
шаңызды маған дауыс беруге шақы
рамын.  

Мәдениет ауылы тұрғындарының 
әлауқатын және ауылдың әлеуметтік 
жағдайын жақсартуға барлық білімім 
мен тәжірбиемді жұмсаймын. Егер 
сіз дердің басым дауыстарыңызға 
ие болсам, алдымен ауыл тұрғын
да рының әлауқатын жақсарту мақ
сатында жергілікті халықтың кәсіппен 
айналысуына жағдай жасап, шағын 
және орта кәсіпкерлік субъектілеріне 
мемлекет тарапынан  беріліп жатқан 
аз пайызды несиелер алып, жұмыс 

«қазақ берекенің бастауы – ауыл» деп бекер айтпаған. бірақ сол берекені қалыптастыратын өзіміз 
екенін біріміз білсек, біріміз білмейміз. ауылдан шыққан әрбір азамат туған жеріне перзенттік парызын 
өтеп, сол елді мекеннің көркейіп гүлденуіне атсалысу арқылы береке қалыптастырып, бірлік орнатады. 
әлбетте мұндай бақыт екінің бірінің басына бұйыра бермесі анық. десе де қимылдаған қыр асатынын 
қазақ қашанда баласының жадына құйып отырғанын қаперден шығармайық. 

істеуіне жағдай жасаймын.
Аз қамтылған, көпбалалы отба

сыларды, мүмкіндігі шектеулі  жан
дарды назардан тыс қалдырмай, 
қам қорлық көрсету де негізгі міндетім 
болып табылады. Денсаулық сақтау, 
мәдениет, білім беру және ауыл 
шаруашылық салаларына жоға ры 
білімді, білікті мамандарды тарту 
қажет деп білемін және бұл жұмыс
тарды үйлестіремін. 

Ауылдық округтегі кәсіпкерлер, 
шаруа қожалықтармен тығыз бай
ланыста болып, ауылдың  мәдени, 
қоғамдық жұмыстарына белсенді 
араласуын ұйымдастырамын. Салық 
базасын ұлғайту, маусымдық, құры
лымдық жұмыссыздықты жою мақ
сатында иновациялық жоба ларды 
ауылға тартуға жұмыс жүргіземін. Ел
дегі жұмыссыздық мәселесін шешу 
мақсатында ауылға инвестиция 
тар тып, ірі жобалардың жүзеге асы
ры луына күш саламын. Мал ұрлы
ғының алдын алу мақсатында пада 
ұйымдастырамын, ауылдың сани

тарлық тазалығын үнемі бақы лауда 
ұстап, көгалдандыру мен абат
тан дыру жұмыстарын жүргіземін. 
Жарық жүргізілмеген көшелерге 
жарық шамдарын орнатуға жұмыс 
жасай мын. Қарапайым халықтың өз 
ауласында бақша егуіне жағдай жа

сау үшін ауылда аяқ су мәселесін 
шешемін.

қадірлі жерлестер! 
Жоғарыда айтылған өміршең 

жобалардың ауылда жүзеге асуы 
үшін алдымен сіздердің қолдау ла
рыңыз қажет. Сондықтан алдағы 
сайлауда баршаңызды маған дауыс 
беруге шақырамын. Сіздердің қол
дау ларыңыз маған артылған сенім 
деп білемін. Ал сол сенім үде сінен 
шығу – маған парыз. 

омирсерик абтыкалыкоВ,
медениет ауылдық округі 

әкіміне үміткер,
аудандық сайлау қоры 

қаражатының есебінен төленді

Мәдениет ауылдық округінде ше
шімін таппаған мәселелер жеткілікті.  
Оларды халықпен бірлесе отырып 
шешімін табатын – үкімет, ал сол 
ауыл халқы мен үкіметтің ортақ өкілі 
– ауыл әкімі. Өйткені әкім – халық 
сенімін иемденген тұлға, ел халқының 
аманат жүгін арқалаған азамат. 
Бүгінгідей күрделі кезеңде осындай 
жауапкершілікті арқалау кімкімге де 
оңай болмасы ақиқат.

Мен сайлаушылардың сенімін ием
деніп, «Әкім» деген мәртебелі мандатқа 
қол жеткізсем, Мәдениет ауылдық ок
ругіндегі өзекті мәселелердің оң ше
шімін табуына жұмыс атқарамын, ҚР 
заңнамасына сәйкес ауылдағы әкім құ
зыретіне кіретін жұмыстарды жауапкер

шілікпен атқарып, жергілікті жердегі 
әлеу меттік, экономикалық даму мен 
саяси тұрақтылықтың сақталуына, аза 
мат тардың құқықтары мен бостан дық
тарын қорғауға білімім мен тәжірибемді 
жұмсаймын. Елді ме кенді абаттандыру, 
жарықтандыру және санитарлық 
тазалау жұ мыс тарын іске асыруға 
көңіл бөлемін. Ауыл ақсақалдарынан 
және ауылдың белсенді азаматтары 
мен ауыл активінен құрылған қоғамдық 
кеңес арқылы ауылдың тәртібін 
қадағалап, салауатты өмір салтын 
ұстанып, мәселелерді  ақылдасып  
шешуді  ұйымдастырамын.

Президент Жолдауында айтылған 
«Ауыл халқына жанжақты әлеуметтік 
қол дау көрсету» саласы бойынша ха

лықтың әлауқатын көтеріп, әлеуметтік 
мәселелерді шешу бағытында жұмыс 
жасаймын. ҚР Заңдарының, Президент 
пен Үкімет актілерінің, орталық және жер
гілікті мемлекеттік органдардың норма
тивтік құқықтық актілерінің орындалуын 
жүзеге асыруға ат салысамын. Аз қам
тылған жанұялар мен көпбалалы от
ба сыларды, мүмкіндігі шектеулі жан
дарды назардан тыс қалдырмай, 
қам қорлық жасаймын. Санитарлық 
таза лықты үнемі бақылауда ұстап, 
көгалдандыру мен абаттандыруға және  
«Жастар аллеясы» демалыс орнын 
салуға ықпал етемін. Обылыстық, ау
дандық мәслихаттармен және «Ама
нат» партиясының қолдауына сүйене 
отырып, денсаулық сақтау са ласы 

биыл шілде айында «жалағаш жаршысы» газетінде жарияланған мәдениет ауылдық округіне әкім 
сайлау туралы хабарлама шыққасын мәдениет ауылдық округіне әкім болуға бел будым. кіндік қаным 
тамған туған ауылымды жан-жақты дамытуға өз үлесімді қосудың уақыты келді деген ой түйдім және 
туған жерімнің тұрмыс-тіршілігінің жоғарылауына, көркейіп гүлденуіне өз үлесімді қосу азаматтық 
борышым деп есептеймін.

бойын ша ауылдағы ха лықтың өзекті 
мәселесі бол ған бұ рынғы емхананы 
қайта  ашу жөнінде ұсы ныстарына 
қолдау көрсе  тіп, ат салысамын.

Жастар бастамаларын қолдай 
оты  рып, жергілікті жас мамандарды 
тұрақты жұмыспен қамтуға қолдау көр
сетемін. Халықтың күнделікті тұрмыс
тіршілігіне қажетті азықтүліктің бір 
бөлігі бақша өнімдеріне деген сұра
ныстың  арзан әрі қолжетімді болуына 
жұмыс жасаймын. Мемлекеттік бағ
дар ламалар бойынша тұрғындар  ара
сында нақты түсіндірмелер жүргізіп, 
олар дың осы бағдарламалардан өз 
сыба ғаларын алуына жұмыс жүргіземін. 
Ауыл шаруашылық теліміндегі жер
лерді ұтымды пайдалануды, иесі бар, 
игерілмей жатқан жерлер мен бос, иесіз 
жерлерді игеріп, айналымға қосып, 
тұрмыстық азықтүлікке кіретін бақша 
дақылдарын өсіруді ұйымдастырамын. 

Шағын және орта кәсіпкерлікті да
мытуға, мемлекеттік бағдарламаларды 
толық пайдаланып, қосымша жұмыс 
орын дарының ашылуына, сол арқылы 
кәсіп керліктен түсетін салық көлемін 
ұлғайтуға үлес қосамын. Жергілікті 

шикізат тардан сапалы отандық өнімдер 
шығаратын жаңа кәсіпорындар ашуға 
ықпал жасаймын. Бұқаралық спортты 
тұрғындар арасында насихаттай 
отырып, денсаулық, білім, мәдениет 
саласының жұмысын үнемі қолдап, 
олармен түрлі жұмыстар жүргіземін. 
Ауыл жастарынының көкейтесті мәсе
лелерін оңтайлы шешіп, жастарды ауыл
дық жерде тұрақтандырып, жастардың 
теріс діни ағымдар ықпалынан, жат 
қылықтардан аулақ болуына бағыт
бағдар беруді басты назарда ұстаймын.

4 жылда ауылымыздың өр  кендеуі не 
білімтәжірибемді, іскер лік қа рымқа
тынас қабілеттерімді көр сетуге, аянбай 
еңбек етемін деп сенім біл діремін. Менің 
девизім – «Үйлестіре білсе, бітпейтін 
іс жоқ»,  «Жақсы күндер алда, жаман 
күндер артта». Бұл – анам нан алған 
өсиетім. Менің тактикам – арождан мен 
қадірқасиеттің алдында қарыз болмау.

казыбек молдабЕкоВ,
мәдениет ауылдық округі 

әкіміне үміткер,
аудандық сайлау қоры қаражаты 

есебінен төленді 

Туған жерді түлету – кез келген 
азаматтың алдындағы негізгі парыз. 
Кіндік қаның тамған жерге маңдай 
теріңмен еңбек етіп, елді мекеннің 
екін ші тынысын ашу менің де аза
мат тық парызым деп білемін. Мұны 
бұған дейінгі сайлауалды бағ дар
ламамда да айтқан болатынмын. 
Ал дағы саяси науқанда бақ сынап, 
сіздердің сенімдеріңізді арқалап, Мә
де ниеттің көркейіп гүлденуіне, абат
тануына жұмыс жасауға бел будым. 
Сондықтан алдағы уақытта сіздердің 
басым дауыстарыңызға ие болып, 
ауыл дық округ әкімі болсам, 4 жылда 
біршама мақсатміндеттерді жүзеге 
асыруға жұмыс жасаймын.

Мәдениет ауылындағы жарықтан

дырылмаған Абай, Жамбыл, Тобаев 
көшелеріне көше жарығы шамдарын 
орнату керек деп есептеймін. Ауылда 
өсіп, әлі де елді мекенде тұрып жат
қандықтан бұл Мәдениеттегі түйт
кілді мәселелердің бірі екенін де 
жақсы білемін. Міне, елдегі ең өзекті 
мәсе лелерді өз бағдарламама арқау 
еткенім де сондықтан. 

Мәдениет ауылдық округіне кіре
бе ріске арка және заманауи үлгідегі 
паспорт орнату қажет. Бұл бір жа
ғынан ауылдың абаттануына да үлкен 
сеп болары анық. 

Мәдениет ауылындағы Жаңақоныс 
көшесіне күрделі жөндеу жұмыстарын 
жүргізуге күш саламын. Ауылда жол 
сапасын ұдайы бақылауда ұстай мын. 

Ел көтерген өзекті мәселелерге қа
тысты әр жылдары арнайы жобалар 
әзірлеп, олардың қаржыландырылуын 
қамтамасыз ету арқылы шешімін 
табуына күш саламын.  

Елді мекендегі мал жайылымдық 
жерлерді кеңейту қажет. Бұл мақсатта 
ауылда мақсатты пайдаланылмай 
жат қан жерлерді заң аясында мемле
кет меншігіне қайта өткізіп, оны халық
тың мал жаюына беру қажет деп ой
лаймын.  

Ауыл орталығына аяқ су әкелуге, 
ауылдың шығыс бөлігіндегі Абай, 
Жаңа қоныс көшелеріне «Майжарма» 
каналынан аяқ су тартуда кездесетін 
мәселелердің алдын алу керек. Себебі 
тұрғындардың өз аулаларында бақша 

мәдениет ауылдық округінің болашағы сіздерді де, мені де бейжай қалдырмасы анық. сондықтан 
мен алдағы сайлауда үміткер ретінде бақ сынағалы отырмын. Ендігі міндет сіздерде, яғни алдағы саяси 
науқаннан шет қалмай баршаңызды маған дауыс беруге шақырамын.   

егуіне жағдай жасау қажет. Сонда 
ғана олардың қыстық азығын жаз 
қамдауына мүмкіндік туады. 

Жаңа жұмыс орындарын ашуға, 
кәсіпкерлік саласын дамытуға, ауыл 
кәсіпкерлерінің, жастардың, жалпы іс 
бастаймын деген азаматтардың мем
лекеттің қаржылай қолдауына, қай
та рымсыз гранттарға қол жет кізуіне 
басымдық беремін. Себебі ауылда 
бұл саланы дамыту арқылы бір неше 
мәселенің алдын алуға болады. Мә
селен, кәсіпкерлік саласын дамыту 
ар қылы елдің тұрмыс са пасын арт
тыруға жол ашамыз, бір жа ғынан 
ауылдағы жұмыссыздық мә се ле сін 
тұ сауға да мүмкіндік туады. Жер
гілікті жас мамандарды тұрақты жұ
мыс пен қамтуға, ауылдағы жұмыс
сыздық деңгейін төмендетуге де жол 
ашылады. «Ауыл аманаты» бағдар
ламасы бойынша ауыл тұрғындарына 
несие алып, жаңа кәсіп ашуына ық
пал етемін. 

Мәдениет ауылындағы ауыз 
су мәселесін шешу бағытында су 

құбырларына жаңғырту жұмыстарын 
жүргізуге күш саламын. Себебі бү
гінгідей заманда ауыл тұрғындары 
тәулік бойы сапалы ауыз су тұтынуы 
қажет деп есептеймін. 

Мәдениет ауылы орталығынан 
ба лалар ойын алаңының салынуына, 
Ауылдық емхананың күндізгі ста
цио нар бөлімін қайта іске қосуға, 
ауылда денсаулық сақтау саласының 
жақсаруына, жергілікті тұрғындардың 
сапалы медициналық қызметке қол 
жеткізуіне жұмыс жасаймын. Мұның 
барлығын жүзеге асыру үшін алдымен 
сіздердің қолдауларыңыз қажет. 
Егер ел қолдап алдағы сайлауда 
жеңім паз болып әкім атансам, бұл 
жұ мыстардың барлығын сапалы әрі 
жүйелі түрде жүзеге асырамын. 

төлеген қорғанбЕк,
мәдениет ауылдық округі 

әкіміне үміткер,
аудандық сайлау қоры 

қаражатының есебінен төленді

дидар

1 жылда 5 мың адам 
өз-өзіне қол жұмсаған

Мамандар ойынқұмарлықтың наша
қорлық пен алкогольге тәуелділіктен 
де зиян екенін алға тартады. Себебі 
құмар ойынға салынған адам жеңілген 
сайын депрессияға ұшырап, жүйкесі 
жұқара бастайды. Тіпті есінен адасып, 
қылмыстық жағдайларға барып жа
тады. Ал құмар ойынға салынған адам
ды одан арашалап алу оңай емес екені 
белгілі. Өйткені осы дерттен айығу үшін 
қыруар қаржы керек, емдейтін пси
хологтар әкесінің құнын сұрап жатады. 
Өйткені оларға сұраныс өте жоғары. Ең 
ауыры, құмар ойынға салынушылар 
арасында өзөзіне қол жұмсайтындар 
да жыл санап артып барады. Мәселен, 
биылғы статистика бойынша, жылына 
Қазақстанда 5000нан аса адам өз
өзіне қол жұмсаса, олардың басым 
бөлігі – құмар ойынның құрбаны 
болғандар.

Иә, дамыған елдерде құмар ойын
дарға деген құштарлықты психоло
гиялық ауру ретінде қарастыруда. Ол 
тіпті аурулар мен денсаулыққа бай
ланысты мәселелердің халықаралық 
статистикалық жіктемесі тізімінде де 
бар. Ал Дүниежүзілік денсаулық сақ
тау ұйымы ойынқұмарлықтың қауіпті 
екенін ескере отырып, «лудомания» 
деген арнайы медициналық диагноз 
енгізді. Осы арқылы жаһандық ұйым 
құмар ойындар мен компьютер ойын
дарына тәуелділер нашақорлар мен 
маскүнемдер сияқты эмоционалды 
жан дар екенін мойындады.

Мәселен, АҚШтың құмар ойындар 
проблемаларымен күрес жөніндегі 
қауым дастықтың зерттеуіне сүйенсек, 
әлем дегі кез келген қала тұрғынының 
аяқ астынан қылмыскерге айналуы 
6 пайыз болса, маскүнемге айналуы 
34 пайыз, нашақорлыққа салынуы 32 
пайызды көрсетсе, ойынқұмар болуы 
48 пайызға жетеді екен. Өкініштісі, бұл 
көрсеткіш жылданжылға өсіп барады.

Ал біздің елде орта есеппен 350 
мың адам құмар ойынның құрбанына 
айналса, олардың орташа қарызы 10 
млн теңгеден асады. Сондайақ әрбір 
10 жұптың 7еуі құмар ойынның кесі
рінен ажырасады екен.

құмар ойыннан құтылу 
мүмкін бе?

Лудомания ауруы адамның тәнінен 
гөрі жанына кері әсерін едәуір көп 
тигізеді. Психолог мамандардың ай
туынша, ойын кезіндегі толқулар адре
налин және басқа стресс гор мон
да рының, ал жеңіске жеткен кезде 
дофамин мен серотониннің бө лінуін 
тудырады. Осы екі күйдің адам дарда 
өзгеруі толқу, стресс және ләззат 
алу күйін кештіреді. Ал ләззат сон ша
лықты айқын және есте қалар лық тай 
болғандықтан, кейбір адамдар ор газм
ның сенсациясымен жеңген кез дегі 
жағдайды салыстырады. Осыдан кейін 
адамның оны қайтадан сезінуі үшін 
құмар ойынға немесе ойын автомат та
рына оралуына себеп болады.

Тағы бір қауіпті сәт адамның ойынға 
деген қызығушылығы артып, бәстігулер 
көбейіп, қанға нейрохормондардың тұ
тас коктейлі төгілген кезде пайда бо ла
ды. Олар есірткі сияқты әрекет етеді 
және ойыншы байқамай транске түседі, 
яғни ол өзінің ісәрекетін, жо ғалған со
ма ны, уақытты басқара алмайды және 
ойынды жалғастыруға тырысады. Бұл 
ке  зеңде адамның тәуелділігі бұдан 
бы лай пайда табуды қаламайды, сол 
себепті процесс эйфорияны тудырады.

Иә, қоғамда көп толғандыратын 
сұрақ тардың бірі құмар ойынға тәуел
ділікті қалай емдеуге болады? Егер 
ауыр жағдайдағы құмар ойынға диагноз 
қойыл са, тәуелділікті емдеу міндетті 
түрде дәрідәрмектерді қамтиды. Се
ро тонин мен норепинефринді қайта 
қабылдау ингибиторларын, опиоидты 
рецепторлардың антагонистері мен 
көңілкүйді реттейтін литий тұздарын 
қолдануға мәжбүр болады.

Егер бастапқы құмар ойынға диагноз 
қойылса, антидепрессанттарсыз және 
басқа да ауыр медициналық «ар тил
лериямен» тәуелділікті психоте ра пия
ның көмегімен емделеді. Дегенмен бұл 
психологиялық дерт болғандықтан 
тәуел діліктен тиімді арылту үшін емдеу 
жанжақты болуы керек, яғни мінез
құлық, танымдық, рационалды психо
терапиямен емдеу жатады.

Емдеу процесі ұзаққа созыла тын
дығын психотерапевттің ғана емес, 
пациенттен де толық жауапкершілікті 
талап етілетінін ескеру керек. Сонымен 
қатар емдеу тәуелді науқастан бөлек, 
оның әйелі, күйеуі, туыстары үшін де 
жүргізіледі. 

Қазақта «Ауырып ем іздегенше, 
ауыр майтын жол ізде» деген тәмсіл 
бар. Сондықтан «Бір рет қана ойнасам, 
не болады екен?» деген сөзді ойымызға 
алмай, құмар ойынға жоламағанымыз 
абзал.

шариғат құмар ойынды
құптай ма?

Қамшының сабындай ғана ғұ мыр
да Алланың сансыз нығметіне ие бол
ғандардың бәрі оның қадірқасие тіне 
жете бермейді. Осы жете түсінбеу 
адамдарды жаман қылықтардың ар
бауына түсіріп, құмар ойынның құры
ғына іліктіреді. Яғни жастарды осы 
жолда орға жығатын білместік екен.

«Құмар» сөзі арабша «майсир», яғни  
жеңіл жолмен мал табу деген мағынаны 
береді. Бұл жөнінде Құран Кәрімдегі 
«Мәида» сүресінің 9091аяттарында 
былай деген:

«Әй, мүміндер! Арақ, құмар, 
тігілген тастар және бал ашатын 
оқтар лас, шайтанның істерінен. Одан 
сақтаныңдар, құтыларсыңдар. Не гізі
нен шайтан арақта, құмарда арала
рыңа дұшпандық әрі кек салып, Алланы 
еске алудан және намаздан қал
дыруды қалайды. Ал сонда да тыйыл
майсыңдар ма?».

Құмар ойынға бой алдырғандардың 
аяттағы сипаты адамның намазына 
селқос қарап, қажырқайратын өзіне 
зиянды істерге жұмсай бастауы болып 
табылады.

Ойынға араласқан әр ойыншының 
мақсаты – жеңіске жету. Ал жеңіс бір 
адамға ғана бұйырады. Демек құмар 
ойынның кесірінен бірнеше адам ашуға 
булығып, шайтанның ар бауына түседі. 

Қазақ «жығылған күрес ке той
майды» дегенді бекер айтпаса керек. 
Ұтылған адам жеңістен үміттеніп жүріп, 
ойынхананың тұрақты келушісіне айнал
ғанын да аңдамай қалады,  барынан 
айырылады, қарызға батады. Ақыр 
соңында отбасынан, ағайынтуыстан 
қара үзіп, ашжалаңаш қалады.

Ұтқан адам да шайтанның уәс
уәсіне еріп, ақшамды көбейткен үстіне 
көбейте түссем деп жанталасады, 
нәпсіге ерік береді. 

Құмардың енді бір сипаты – арам 
табыс. Ал мұсылман баласы үшін бұл 
дүниеде адал еңбек пен маңдай термен 
келген табыстан асқан байлық жоқ. 
Бізді жер бетіне тіршілік етуге жіберген 
Жаратушы иеміз Құран Кәрімде былай 

дейді: «Өзара малмүліктеріңді күнәлі 
жол мен жемеңдер. Сондайақ біле тұра 
адамдардың малынан бір бөлігін жеу 
үшін билерге апармаңдар!».

Жалпы, құмар ойындарының зар
дабы елдің дамуына өзіндік кері 
әсе рін тигізіп, адамның кері кетуіне 
ерекше ықпал етуде. Өмірімізді ойран 
етпейік десек, әсіресе жастар құмар 
ойындарына бас ұрып, шайтанның 
арбауына түспегені абзал.

облыста 18 
ойынхана жабылды

Заңсыз ойынға қатысты қылмыстар 
экономикаға келтірілген залал ғана 
емес, адамдардың құмар ойындарға 
әсіре әуестігі бүгінгі күннің әлеуметтік 
мәселесінің біріне айналып отыр.

ҚР Қылмыстық кодексінің 307 
бабы 1 бөлігімен қарастырылған заң
сыз әрекеттер бойынша Қызылорда 
облысының экономикалық тер геп
тексеру департаменті өндірі сінде 18 
қылмыстық іс қаралған. Бү гінде оның 
17сі аяқталып, сотқа жол данған. 
Нәтижесінде 18 ойын орны жабылған. 
Аяқталған істер бойынша заңсыз 
айналымнан 1 ойын рулеткасы, 1 
ноутбук, 103 монитор, 123 процессор, 
6 теледидар, 14 кассалық аппарат, 10 
терминал, 6 бейнежазғыш және 795 920 
теңге ақша тәркіленген.

Сондайақ құмар ойындармен кү
рес нәтижесінде қызылордалық екі 
азаматқа сот шешімімен айыппұл са
лын ған. Біріншісі О.Ц. лицензиясыз 
құмар ойындарды ұйымдастыру мақса
тында Қызылорда қаласы Қорқыт 
ата көшесінен лицензиясы бар «Sport
BK» ЖШС букмекерлік кеңсесінің 
атынан ғимарат жалға алып, 9 дербес 
компьютерді интернет желісіне қосқан. 
Екінші азамат Қ.Н. қаланың Ә.Тәжібаев 
көшесінен пәтер жалға алып, «Game» 
бағдарламасын қолданып, онлайн 
ойын дар сайтына кіріп, «электронды 
рулетка» ойын құрылғысын орнатқан. 
Бірінші ойын ұйымдастырушы 1000 
АЕК көлемінде, яғни екі миллион тоғыз 
жүз он жеті мың теңге, екіншісі 200 АЕК 
көлемінде алты жүз он екі мың алты жүз 
теңге айыппұлға тартылған.

Иә, күрес күшейтілгенімен, жасырын 
ойын орындарын ашатындар қатары 
өңірімізде азаймай тұр. Қызылордалық 
азамат М.Д. Қызылорда қаласынан 
2 жерден пәтер жалдап, заңсыз 
ойын орнын ашқан және екі орында 
«Ру летка», «Покер», «Блек джек», 
«Видеоигры» сияқты  интернетказино 
ойындарын ақша қаражатымен бәс 
тігу арқылы ойнатқан. ҚР Қылмыстық 
ко дексінің 307 бабы 1 бөлігімен қыл
мыстық жауапкершілікке тартылған, 
оған сот шешімімен 200 айлық есептік 
көрсеткіш мөлшерінде айыппұл жазасы 
тағайындалған.       

Сонымен қатар 2022 жылдың қа зан 
айында Қызылорда облысы бо йынша 
экономикалық тергептексеру депар
та ментімен тергелген заңсыз ойын 
биз несіне қатысты бес қылмыстық іс 
бойын ша сот үкімі шықты. Олардың 
алды 58 жастағы егде азамат, ең жасы 
30 жастағы жігіт және бір әйел кісі бар. 
Бесеуі де күнделікті еңбек ақысын төлеп, 
операторкассирлерді жұмысқа алған. 
Аталған азаматтардың ойнатқан ойын 
түрлері сот компьютертехнологиялық 
сарапшылар қорытындысымен толық 
расталған. Қылмыстық әрекеттері 
олар дың мойындауымен, куәгерлер 
жауа бымен және жасырын бақылау 
хат та масымен толық дәлелденген. Қы
зыл орда қалалық №2 соты  аталған 
аза маттарды ҚР Қылмыстық кодексінің 

307бабы 1бөлігімен кінәлі деп 
танып, үшеуіне 200 сағатқа қоғамдық 
жұмыс тарға тарту жазасын, ал екі 
азаматқа 200 айлық есептік көрсеткіш 
мөлшерінде 612 600 теңге айыппұл 
жазасы тағайындалған.

 Сондайақ жалға берілген ғимарат 
пен пәтер иелеріне бұдан әрі «заңсыз 
ойын қызметіне үйжайларын берген 
жағдайда» қылмыстық жауапкершілікке 
тартылады.

Бір қуантарлығы, тиісті органдармен 
облыс көлемінде заңсыз ойын бизнесінің 
көлемін азайту және азаматтардың 
өз әрекетіне құқықтық баға бере ала
тындай, құқықтық сауаттылығын кө
теру мақсатында алдын алу шара лары 
тұрақты жүргізілуде. 

2 жылға бас 
бостандығынан шектелді

Қызылорда облысы бойынша эко
но ми калық тергептексеру департа
ментімен тергеуі аяқталған кезекті 
қылмыстық іс бойынша сот үкімі шықты.

Алматы қаласының тұрғыны У.А. 
Қызылорда қаласында интернетказино 
ашып, заңсыз ойын бизнесін бастаған. 
2022 жылдың мамыр айында қаладағы 
Қазыбек би көшесінің бойындағы 
көпқабатты үйден пәтер жалға алып, 
8 дербес компьютер орнатып, оларды 
интернет желісіне қосқан. Өзінің 
бұрынғы екі танысын келушілерге қыз
мет көрсетуші ретінде жұмысқа тарт
қан. Сот компьютерліктехникалық са
рап тамасы алынған компьютерлерге 
«Superomatic» бағдарламасын қосу 
арқылы онлайн ойындар сайтына қол
же тімділік қамтамасыз етілгенін анық
таған. 

Оның заңсыз әрекеті Қызыл
орда облысы бойынша ЭТД қызмет
керлерімен әшкере болып, ойын 
ор  нынан 8 компьютерлік жүйе мони
торымен, «Huawei», «TPLink», «Altel» 
модельді 3 модем, «Ezviz» бейне ка
мерасы, 1  желілік хап және кассадағы 
23000 теңге ақша алынған.

Заңсыз бизнестің жүргізілген айла
рындағы барлық кірісшығыс есеп 
құжаттарына жүргізілген «бухгалтерлік 
және қаржы бюджеттік зерттеу» сот 
сараптамалары бойынша сарапшы
маманның қорытындысына сәйкес, 
заңсыз қызметтен түскен табыс көлемі 
8 млн 190 мың теңгені құраған. Яғни бұл 
ірі мөлшерге жатады.

Сот барысында азаматша У.А. өз 
кінәсін толықтай мойындау туралы 
про цессуалдық келісімге қол қойған. 
Қызылорда қалалық №2 сотының 
үкімімен, ҚР ҚКнің 307 бабы 2 
бөлігі 3 тармағымен қарастырылған 
қылмыстық әрекеті үшін, азаматша 
У.А. 2 жыл мерзімге бас бостандығын 
шектеу жазасына кесілді. 

түйін: біз құмар ойынның қандай 
орны толмас қайғы-қасіретке әкеле-
тінін білеміз, көзбен көріп, құлақпен 
естіп те жүрміз. сондықтан егер 
сіз өзіңіздің туыстарыңыздың не-
месе достарыңыздың үнемі құмар 
ойындарын ойнап жүргенін, оған көп 
уақыт пен ақшаны жұмса май тынын 
байқасаңыз, дереу дабыл қағуымыз 
керек. дерттің ертерек алдын алсақ, 
емделу жолы да жеңіл өтеді екен. 
алайда құмар ойынға тәуелді болған 
адамды қоғамнан шет тетіп, қысым 
жасамауымыз керек. бұл оның 
жа ғымсыз реак циясын тудыруы 
мүмкін, тіпті өз-өзіне қол жұмсауға 
апа рады. оған ма мандардың көме-
гіне жүгінуге кеңес беріп, құмар 
ойын ға әуестікті тоқта туына ой са-
луы мыз қажет. 

Құмар ойынның құрығына түспейік
бүгінде елімізде құмар 

ойындарынан келетін қауіп 
үлкен мәселеге айналып отыр. 
мұндай ойын түрі күн өткен 
сайын түрленіп, қоғамға келтіретін 
зияны ұлғайып келеді. оңай 
жолмен табыс табуға құныққан 
адам әртүрлі қиындықтарға 
душар болып, қоғамнан біртіндеп 
ажырап, өзгелермен байланыс 
орнату, яғни тұлға ретінде даму 
секілді адами қасиеттерін жоя 
бастайды. жасыратыны жоқ, 
құмар ойын адам баласын 
өз-өзіне қол жұмсау, бір-бірін 
өлтіру, ажырасу, ұрлық-қарлық, 
зорлық-зомбылық, қарызға 
бату сияқты халге де жеткізуде. 
бұдан да сорақысы, құмар 
ойынға елітушілердің арасында 
өз әйелін, үйін, көлігін, басқа да 
қажеттіліктерін бәске тігушілер 
кездесіп жатады. осының 
салдарынан бейкүнә балалар 
жапа шегіп, қаншама отбасының 
шаңырағы ортасына түсуде. 

Қабылдау

– Зейнеткерлік жас – адам өмірінің мағыналы 
белесі. Саналы ғұмырын балашағасына арнап, еліне 
қызмет еткен еңбектің зейнетін көретін уақыт. Біз 
– «үлкенге  құрмет, кішіден ізет» деген аталы сөзді 
ұрпағының бойына сіңіріп өскен халықпыз. Сіздердің 
жүріп өткен жолдарыңыз, еткен еңбектеріңіз – бізге 
үлгі. Сіздерге қарап кейінгі ұрпақ жетіліп, жаңа заманға 
сай сол істерді жаңғыртуда. Ауданда атқарылған 
игі істер, бой көтерген түрлі нысандар, ғимараттар 
Берік Болтайұлының атқарған жұмыстарымен тығыз 
байланысты. Өткен ғасырдың саналуан белестерімен 
жүріп, партиялық, кеңестік қызметтің қиын да күрделі 
баспалдақтарынан өтіп, Жалағаш ауданының дамуына 
сүбелі үлес қосқан тұлға деп айта аламын, – деді аудан 
әкімі Асқарбек Темірбекұлы.  

Берік Болтайұлы еңбек жолын 1977 жылы 
колхозаралық құрылыс мекемесінде жұмысшы болып 
бастаған. 

1984 жылдан бастап Жалағаш ауданы халық 
депутаттары аудандық кеңесі атқару комитетінің 
инструкторы, Жалағаш аудандық комсомол комитетінің 
ұйымдастыру бөлімінің меңгерушісі, №17 жылжымалы 
механикалық коллоннаның мастері, прораб 
қызметтерін атқарған.  

19921996 жылдары Жалағаш ауданы әкімі аппа
ратының азаматтарды қабылдау және еңбекші хат
тарымен жұмыс жөніндегі бөлімнің аға референті, 
Мемлекеттік мүлік жөніндегі Қызылорда аймақтық 
комитетінің аға экономисті, бас маманы болып жұмыс 
жасаған. 

19962003 жылдары аралығында  аудан әкімі 
аппаратының ұйымдастыруинспекторлық бөлім 
меңгерушісі, экономика және нарықтық қатынастар 
жөніндегі сектор меңгерушісі, ұйымдастыру және 
кадрлармен жұмыс секторының меңгерушісі, аппарат 
жетекшісі қызметтерін абыройлы атқарған.

2003 жылдан бастап Жалағаш кентінің әкімі, 
Жалағаш ауданы әкімінің орынбасары, аудандық кә
сіпкерлік, сәулет және қала құрылысы бөлімдерінің бас
шысы, аудан әкімінің кеңесшісі қызметтерін атқарған.

2023 жылдан бастап Жалағаш аудандық құрылыс, 
сәулет және қала құрылысы бөлімінің бас маманы 
қызметін атқарды. 

Шараға аудандық мәслихат төрағасы Өмірзақ 
Елеусінов, аудандық ардагерлер кеңесінің төрағасы 
Садық Әлиев, ауданның алқабилер кеңесінің төрағасы 
Кенжеғара Сүлейменов сынды бірқатар ел ағалары 
қатысып, Берік Болтайұлына жылдар бойы ел үшін 
жасаған адал еңбегі мен қызметі үшін алғыстарын 
айтып, «Ендігіде бейнеттің зейнетін көріп, елжұртқа 
ақыл айтатын қария болуды нәсіп етсін» деген ақ 
тілектерін жеткізді. 

– Елге қызмет етудің, оның ішінде мемлекеттік 
қызметтің қазіргі таңда жауапкершілігі мол екені 
айтпаса да белгілі. Осындай жауапкершілігі мол 
қызметті абыроймен алып жүрген Берік Болтайұлының 
ауданымыздың дамуына қосқан үлесі бүгін ерекше 
бағаланып, құрметті зейнеткерлікке шығып жатыр. 
Әрине зейнеткерлікке шығу өмірдің тоқтағандығы емес, 
керісінше өмір жолындағы жиған білімің мен іліміңді 
кейінгі жас ұрпаққа дәріптеп, тура жолды көрсету 
болып саналады. Ал Берік Болтайұлының көпжылдық 
қызметтегі тәжірибесі жастарға азық болары сөзсіз. 
Сондықтан інім Берік қоғамдық өмірден алшақтамай, 
әрі қарай өңіріміздің одан әрі өркендеуіне өзіндік үлесін 
қоса береді деп ойлаймын. Ал аудан азаматының 
еңбегін бағалап, құрмет көрсетіп жатқан Асылбек 
Темірбекұлына ардагерлер атынан алғысымыз шексіз, 
– деді аудандық ардагерлер кеңесінің төрағасы Садық 
Әлиев.  

ақтоты Ержанқызы

Сала ардагері 
құрмет төрінде 

аудан әкімі асқарбек Есжанов 
аудандық құрылыс, сәулет және қала 
құрылысы бөлімінің бас маманы 
қызметін абыроймен атқарған 
берік болтайұлын қабылдап, 63 
жас мерейтойымен құттықтады. 
аудан басшысы мерейтой иесіне 
ауданымыздың экономика, құрылыс 
салаларының дамуына ерекше үлес 
қосып, мемлекеттік басқару сынды 
көптеген қызметтерді абыроймен 
атқарғаны үшін құрмет көрсетіп, сый-
сияпатын табыстап, зейнет демалысына 
шығарып салды. 


